Néboa sen respiro

Ese polo que tanto loitaredes… Non me importa se estades preto ou lonxe, berrarei ata quedar sen voz, ata que nesta terra as lágrimas sementadas dean a súa flor, esa que tanto coidabades… Agora que a choiva mudou e deixou paso a néboa sen respiro, agora que podo saír á rúa e camiñar tranquila, xamais esquecerei aqueles ollos que me guiaban… As agullas do reloxo seguen o seu curso, mais xa ninguén repara nos minutos que están a pasar. A cada segundo hai un riso… Mamá xa non chora polas noites, e aínda que papá non regrese xamais, os pratos volven a estar cheos… O mundo que queriades para nós está aquí, mais vós, volveredes? Pode que vivades no meu recordo, nos risos da vosa futura neta, mais sempre viviredes en cada recuncho deste inxusto mundo, destes inxustos corazóns…

Mudar os berros por risos… Avós, como levastes convosco tanta dor?

